
Statutz, maistres cordoniers de
villemur

Aujourd huy cinquiesme du mois de febvrier
an mil six cens trente sept environ midy regnant nostre
souverain et( )tres( )chrestien prince louys par la grace de dieu
roy de france et de navarre, dans la ville de villemur au dioceze
bas montauban et( )seneschaucée de tho(lou)ze, pardevant moy notaire
royal soubzsigné dans ma boutique, establys en personne
anthoine savieres a present troy(sie)me consul, jean rigaud, pol
saignes, jean sicard, mathieu vedel, daniel moysset et françois
cambourel dict tholoze maistres cordonniers dud(it) villemur proffessant
la relligion catholique appostolique romayne / Lesquelz ont dict

que suyvant l'ordre observé dans toutes les principalles et
bonnes villes de e royaume par les maistres crdonniers d'icelles
& a leur imita(ti)on, ilz auroient despuis quelques annees taché
d'establir aud(it) villemur la confrerie de sainct crespin patron de
leur mestier & faire f(air)e les service divin et honneurs requizes
a icelluy, sans pourtant y avoir mis autre regle que celle
de la volunté de checun d'eux ny passé aucun acte pour pouvoir
estre constrainctz a l observa(ti)on desd(its) honneurs et contribu(ti)on des
frais d'icelles, a quoy desirant pourvoir pour l'advenir et
pour ce quy concerne leurs personnes tant seullement, de leur
bon gré, soubz le bon plaizir du roy, de monseigneur l'illustricime
evesque de montauban & sieur recteur dud(it) villemur ont faict 
et statué font et estatuent cé ue s( )ensuict / en premier lieu
que lesd(its) savieres, rigaud, saignes, sicard, vedel, moysset et
cambourel maistres cordonniers seront desormais confreres
dud(it) sainct crespin, et qu'annuellem(en)t & le jour et( )feste d'icelluy
qu'est le vingt cinquiesme du mois d'octobre tous lesd(its) maistres
seront tenus de s'assembler en corps dans tel lieu le plus
propre que par eux sera advizé aud(it) villemur pour nommer et
créer un d'entr'eux pour baile et regeant de leurd(ite) confrerie
lequel ainsy nommé et crée par la pluralitté ]d'iceux[des voix
d'iceux, sera a mesme temps receu et( )tenu de prester serem(en)t
de bien et fidellement vercer en lad(ite) charge & en general de
faire tout ce qu'appartient et deppend d'icelle / comme
aussi de f(air)e une messe haute dans l'eglize sainct michel

dud(it) villemur ^° a l'honneur de dieu et dud(it) sainct crespin chaque



jour et feste d'icelluy sainct crespin, auquel effect et( )pour subvenir
aux frais a cé necessaires, checun desd(its) maistres cordonniers
confreres, sera tenu de donner et( )payer en mains dud(it) baile
regeant, trois deniers tournois chaque jour de samedy
quy seront a l instant par luy remis ensemble les au(tr)es
deniers cy apres expeciffiés dans la boitte commune de lad(ite)
confrerie / item seront tenus lesd(its) maistres d'exhiger et( )se
rettenir de chaque compagnon et garçon qui travaillera a leur
boutique un double tournois chaque sepmaine, qu'ilz deslivreront
en mains dud(it) baile aussi chaque jour de samedy et de chaque
apprentis que leur seront baillé, la somme de dix solz tournois
pour tout le temps de son apprentissage qu'a la fin d( )icelluy
et( )plustost s ilz la reçoivent, ilz delivreront et bailleront
pareillem(en)t aud(it) baile / davantage que chaque nouveau
maistre cordonnier quy desirera estre joinct a lad(ite) confrerie
sera tenu payer aud(it) baile regeant une seulle fois outre
ce dessus, la somme de seize solz t(ournoi)z soudain apres qu'il
aura commancé de tenir boutique ouverte aud(it) villemur /
item que lesd(its) jours et festes de sainct crespin tous
lesd(its) maistres seront tenus de se trouver et acister a la
susd(ite) messe, ensemble aux sepultures et honneurs funebres
de celluy d'entr'eux ensemble de ses femme et enfans quy
decederont aud(it) villemur a la charge d'en estre deuement advertis

& en cas de reffus, mesprix ou negligence, de payer aud(it) baile regeant
]checun solz[ deux solz six deni(er) t(ournoi)z checun sauf en cas de legitime excuze car en ce cas
ilz en seront et demeureront deschargés / item que checun desd(its)
jour et( )feste sainct crespin, led(it) baile regeant sera tenu de f(air)e
f(air)e a ses coustz et despans par(ticuli)ers un pain benit pou estre donné
et distribué le mesme jour dans lad(ite) eglize ainsy qu'est accoustumé
et finallement que led(it) baile sortant de charge, sera tenu a( )la
fin de son année de rendre bon et loyal compte de son administra(ti)on
prester le relliqua d'icelle & remettre la susd(ite) boitte en mains de
celluy quy luy succedera en lad(ite) charge sauf la clef d icelle boitte
qu'il se rettiendra et gardera jusqu'a( )ce que son successeur sortira
de charge et rendra compte d icelle & alors il ouvrira lad(ite) boitte
affin d'estre procedé a la veriffica(ti)on de l'argent que s'y trouvera
dedans a a la distribu(ti)on d icelluy selon cé quy sera deliberé par
tous lesd(its) maistres confreres ou la plus grand et melheure
partie d'iceux, et apres baillera lad(ite) clef a sond(it) successeur et
icelluy la boitte au baile quy luy succedera pour en estre uzé
en lad(ite) forme consecutivement les années suyvantes, auquel
effect et( )surplus du contenu c dessus ainsy accordé et statué par
lesd(ites) maistres avec promesse de n'y contrevenir en façon quelconque
iceux ont obligés tous leurs biens presens et advenir, qu'ont submis
aux rigueurs de justice avec les renon(ci)a(ti)ons de droict necess(aires) & l'ont
juré a dieu par serement de quoy a leur requi(siti)on instrument a esté
rettenu par moy dict no(tai)re en presance de m(aîtr)e jean furbeyre
docteur en droictz advocat en la cour et( )jean bernadon marchant de
villemur signes avec lesd(its) savieres, saignes et( )moysset, les au(tr)es



maistres ont dict ne scavoir & moy not(air)e requis ^° ou telle au(tr)e
eglize que leur semblera bon.

Savieres                          Pol Saignes         Mouysset
aprouvant le guidon

J. Furbeire, aprouvant le p(rese)nt guidon

Bernadou, aprouvant le guidon

                              Bascoul, not(aire)

(Mentions marginales)

Grossoié.

Le vingt
cinquiesme jour
du mois d octobre
an mil six cens
cinquante sept
apres midy
pardevant moy
notaire et( )presans
les tesmoings
bas nommes
dans ma boutique
a villemur establis
en personne
daniel rigaud, jean pecourt bertrand bru, pierre labranque et( )pierre 
rigaud a presant maistres cordonniers de villemur d une part
et jean et anthoine farjanels maistres blanchers ^° de ladicte
ville d autre lesquelz duemant advertis des estatutz passés

par les maistres
cordonniers de
ceste ville
mentionnes au
contrat cy contrescript
aumoien de la
lecture qué leur
en a /este/ presantemant
faicte par moy dit
no(tai)re de leur bon 
gré pure et( )franche
volonté ont approuvés
ratisfies et
esmollogues
approuvent ratisfient
et esmolloguent
iceux estatutz
promis et prometent
de les observer



pontuellemant en
tous leurs chefz
chacun endroict soy
comme se joignant
emettant dors et
desia confraires
de sainct chrespin
patron de leur
mestier de cordoniér
item ont promis
et prometent faire
le service divin
et autres honneurs
et( )solempnites a( )ce
requises et( )necessaires
le jour et( )feste dud(it) sainct chrespin et en general comme et( )tout
ainsy qu( )est plus particulieremant exprime par les susd(its) estatutz
auquel esfect & pour l( )observa(ti)on de ce dessus ainsy promis

et stipullé,
par les paries
icelles ont
respectivemant
obliges tous
leurs biens
presans et
advenir qu( )ont
soubzmis aux
rigueurs de
justice avec
les renon(ciation)s
requises et l( )ont
jué a dieu par
serémant
presans
m(aîtr)e estienne
hugonenc no(tai)re
royal et gabriel
malpel pra(tici)en
de villemur
signes avec 
les parties quy
scavent et( )moy
notaire ^° bertrand
saviéres couroyeur

Rigaud

Pecourt

Rigaud

J. Farjanel

Savieres    Hugonenc

Malpel



    Custos, not(aire)


